
*25 қазан – Республика күні

Қадірлі Атырау жұрты, 
мұнайлы өлке меймандары! 

Сіздерді шын жүректен 25 қазан   – Республика күнімен құттықтаймын!
Президентіміз Қасым-Жомарт Тоқаев «азаттықтың алтын қазығын қаққан күн» 

деп ардақтап, ұлттық мереке мәртебесімен жұртшылықпен қайта қауышқан бұл 
мейрам — Тәуелсіздігіміз туралы декларация қабылданып, егемендігімізге жол салынған 
қастерлі күн. 

Қазақ елі өзінің даму тарихында түрлі кезеңді бастан өткерді. Бүгінде біз жаңа 
мемлекеттің моделі — Жаңа Қазақстанға қол жеткіздік. Мұнда ел дамуына мүдделі 
әрбір қазақстандықтың үлесі бар. 

Лайым еліміз үшін адал қызмет етіп, Отанымыздың одан әрі гүлденуі жолында 
күш біріктіре еңбек етейік! Елдігіміз мәңгі боп, татулықтың көк байрағын саялаған 
азат жұртымыздың әлеуеті арта берсін!  Әр шаңыраққа бақ-береке, амандық-саулық 
тілеймін! 

Республика күні құтты болсын!

Серік ШӘПКЕНОВ,
Атырау облысының әкімі

Құрметті Атырау Құрметті Атырау 
облысының тұрғындары облысының тұрғындары 

және қонақтары!және қонақтары!
Сіздерге «Теңізшевройл» компаниясының көпұлтты ұжымының атынан Қазақстан 

Республикасы күніне орай ізгі тілегімізді жолдаймыз.
Бұл Қазақстан тарихындағы ерекше күн, ол мемлекеттің негізі қаланып, даму 

жолы айқындалған маңызды кезеңдерді бейнелейді. Республика күні – бұл қазіргі 
Қазақстанның құрылуына ықпал еткен маңызды оқиғаларды еске алуға, қоғамның 
тұрақтылығы мен әл-ауқатын нығайтуға үлес қосып жүрген барлық азаматтарға 
құрмет көрсетуге үлкен себеп.

1993 жылы құрылған «Теңізшевройл» ЖШС өз қызметі барысында өндірістік 
инфрақұрылымды дамытуға бағытталған жобаларды жүзеге асырып келеді, сонымен 
бірге компания қызметкерлері мен олардың отбасылары тұратын және жұмыс 
істейтін өңірдегі әлеуметтік бастамаларды қолдайды.

32 жыл ішінде ТШО-ның Қазақстан Республикасы бюджетіне төлеген тікелей 
қаржылай төлемі 206,3 миллиард АҚШ долларынан асты, ал жергілікті тауарларға, 
жұмыстар мен қызметтерге салған инвестиция 51,4 миллиард АҚШ долларынан асты. 
1993 жылдан бері Атырау облысында 120-дан астам әлеуметтік-инфрақұрылымдық 
нысан салынған және 159-дан астам әлеуметтік жоба жүзеге асырылған бірқатар 
бағдарламалар жұмыс істеп келеді. Тек 2025 жылы ғана ТШО әлеуметтік инвестиция 
бағдарламасы аясында Атырау облысында денсаулық сақтау мен білім сапасын 
жақсартуға, азаматтық қоғамды дамытуға бағытталған 20 әлеуметтік жобаға 
қаржылай көмек берді.

Республика күні құтты болсын! Біз Қазақстанның әр азаматына шын жүректен 
мықты денсаулық, бейбітшілік, татулық және ертеңгі күнге деген сенім тілейміз. Бұл 
мереке бірлік пен құрметтің, ортақ даму жолындағы ұмтылыстың белгісіне айналсын. 

Қазақстан Республикасы күні құтты болсын!

Уильям ЛАКОБИ,
«Теңізшевройл» ЖШС бас директоры 

Көңілқош СҮЙЕСІНОВ,
«Теңізшевройл» ЖШС бас директорының орынбасары

Өңірде Республика күні мен Қазақ КСР-нің мемлекеттік 
егемендігі туралы декларациясының қабылданғанына 
35 жыл толуына орай мәдени, спорттық және әлеуметтік 
бағыттағы 69 іс-шара ұйымдастырылуда. Бұл туралы 
облыстық ішкі саясат басқармасының басшысы Гүлнұр 
Сүйеуова Өңірлік коммуникациялар қызметі алаңында 
өткен брифингте мәлімдеді.

Басқарма басшысының айтуынша, 25 қазан – басты мереке күні 
Атырау қаласы мен барлық ауданда Мемлекеттік Ту көтеру рәсімі 
болады. Махамбет атындағы академиялық қазақ драма театрында 
салтанатты жиын ұйымдастырылып, Қ.Смағұлов алаңында тұрғындарға 
арналған кең көлемді мерекелік концерт пен халықтық серуен өтеді. 
Осындай шаралар облыстың барлық аудан орталықтарында да қолға 
алынады.

Сонымен қатар мереке қарсаңында өңірде 9 жаңа әлеуметтік 
және білім беру нысаны іске қосылады. Олардың қатарында Атырау 
қаласындағы 900 орындық екі «Келешек» мектебі, Махамбет және 
Қызылқоға аудандарындағы дене шынықтыру-сауықтыру кешендері, 
Құрманғазы және Исатай аудандарындағы бірнеше медициналық 
пункт бар. Бұл нысандардың ашылуы өңір тұрғындарының өмір 
сапасын арттыруға бағытталған нақты қадам болмақ.

Брифинг барысында басқарма басшысы мерекеге арналған мәдени, 
ғылыми және спорттық іс-шаралар да ерекше мазмұнмен өтетінін 
атап өтті. «Менің Қазақстаным» атты сурет және эссе байқаулары, 
«Менің Республикам» дебат турнирі, сынып сағаттары, халықаралық 
ғылыми-практикалық конференциялар, әдеби кештер мен спорттық 
жарыстар ұйымдастырылады. Сондай-ақ «Мәңгілік жаса, Қазақстан!» 
атты экологиялық акция, қайырымдылық шаралары мен тұрғындарға 
арналған жәрмеңкелер де өтеді. 

Ақпараттық қолдауға да ерекше мән берілген. Әлеуметтік желілерде 
елдікті насихаттайтын бейнероликтер, посттар жарияланып, телеарналар 
мен радиоларда мерекелік айдарлар шығады.

– Барлық шара ел бірлігін нығайтуға, ұлттық құндылықтарды 
дәріптеуге және тәуелсіздіктің маңызын кеңінен түсіндіруге бағытталып 
отыр. Біздің басты мақсатымыз – мерекені мазмұнды, ұйымшылдықпен 
және жоғары деңгейде өткізу, -деп қорытындылады Г.Сүйеуова.

Республика күні қоғамдық көліктер тегін жүреді.
Еркеназ ҚАЛИЖАН

*Республика күні

Ел бірлігін 
бекемдейтін мереке

ТәуелсіздіккеТәуелсіздікке
БАСТАҒАН 
ТАРИХИ ҚҰЖАТ

